
BOSHLANG’ICH SINFLARDAMIQDORLARNI O’RGATISH METODIKASINI
UMUMIY MASALALARI

Pinyozova Nadira Bobonazarovna

Osiyo xalqaro universiteti magistri

Annotatsiya: Ushbu maqolada boshlang‘ich sinflarda miqdor tushunchalarini o‘rgatish
metodikasining umumiy masalalari yoritiladi. Miqdorlarni tushuntirishda qo‘llaniladigan ta’lim
metodlari, didaktik materiallardan samarali foydalanish usullari va o‘quvchilarning yosh
xususiyatlariga mos yondashuvlar tahlil qilinadi. Shuningdek, miqdor tushunchalarini
o‘zlashtirishda uchraydigan asosiy qiyinchiliklar va ularni bartaraf etish yo‘llari ko‘rib chiqiladi.

Kalit so‘zlar: Boshlang‘ich sinf, miqdor tushunchasi, ta’lim metodikasi, didaktik materiallar,
o‘qitish usullari, matematik tafakkur, o‘quv jarayoni.

Kirish

Boshlang‘ich ta’lim bosqichi bolalarning matematik tafakkurini shakllantirish va rivojlantirishda
muhim rol o‘ynaydi. Ushbu bosqichda miqdor tushunchalarini to‘g‘ri o‘rgatish kelajakdagi
murakkab matematik bilimlarni o‘zlashtirish uchun poydevor bo‘lib xizmat qiladi. Miqdorlarni
tushuntirishda o‘qituvchilarning didaktik va metodik yondashuvlari muhim ahamiyatga ega
bo‘lib, ular o‘quvchilarning matematik tushunchalarni anglash qobiliyatini rivojlantirishga
xizmat qiladi.

Asosiy qism

Boshlang‘ich sinflar dasturida arifmetik material bilan uzviy bog‘liqlikda turli miqdor o‘rganish
nazarda tutiladi. Bularsiz tabiatni, borliq olamni o‘rganish mumkin emas. Miqdorlarda turli
obyektlarning borliq dunyoning xossalari aks etgan. Miqdor bu narsa yoki
xodisaning biror xossasi bo‘lib, uni boshqa narsa yoki hodisaning shunday
xossasi bilan taqqoslash mumkin va ulardan qaysi biri shu xossaga ega ekanligini
bilish katta ahamiyatga ega. Miqdor tushunchasi murakkab tushuncha bo‘lib,
boshlang‘ich maktabningvazifasi shuki, u bolalarda miqdorlarni o‘rganishning
tushunish usulini tadbiq qilishdir. Natijada bolalarda miqdorlar narsalar va hodisalarning
o‘lchash bilan bog‘liq
bo‘lganxossalari ekanligi haqida tasavvurlar hosil bo‘lishi kerak. Boshlang‘ich maktabda
bolalarga uzunlik, yuza, sig‘im, massa, vaqt haqida dastlabki tasavvurlar beriladi. Har bir
miqdorni o‘rganish uslubiyotining o‘ziga xos hususiyatlari mavjud bo‘lsada, biroq narsa yoki
hodisaning hossalarini o‘rganishga umumiy yondashish miqdorlarni o‘rganishning umumiy
uslubiyoti haqida chiniqish imkonini beradi. Bu uslubiyot asosida amaliy usul yotadi. Narsalar
bilan ishlash asosida aniq hissiy qabul qilish qobiliyatiga tayanib, kichik yoshdagi maktab
o‘quvchilarini miqdorlar uchun umumiy bo‘lgan xossalar bilan tanishtirish. Boshlang‘ich
sinflarda miqdorlarni o‘rganish bo‘yicha darsni tashkil etish
rejasi taxminan quydagi bosqichlardan iborat.

1. Boshlang‘ich sinflarda miqdor tushunchalarini shakllantirish

 Miqdor tushunchalarining asosiy tarkibiy qismlari
 Matematik tafakkurni rivojlantirishda son va miqdor tushunchasining o‘rni
 Miqdorlarni tushuntirish uchun qo‘llaniladigan didaktik materiallar

2. Miqdorlarni o‘rgatish metodlari va tamoyillari

 Vizual yondashuv va ko‘rgazmali materiallardan foydalanish
 Amaliy mashg‘ulotlar va tajribaviy o‘qitish metodlari
 O‘yinli va interfaol metodlar yordamida miqdor tushunchalarini o‘zlashtirish
 Differensial yondashuv va individuallashtirilgan ta’lim

3. O‘quvchilarda miqdor tushunchalarini shakllantirishda uchraydigan muammolar va
ularni bartaraf etish yo‘llari

 O‘quvchilarning yoshiga mos bo‘lmagan murakkab tushunchalar
 Matematik tafakkurni rivojlantirishdagi qiyinchiliklar
 O‘qitish jarayonida qo‘llaniladigan metodik xatolar

Metod va maqsad

Ushbu maqolada boshlang‘ich sinflarda miqdor tushunchalarini o‘rgatish jarayonini o‘rganish,
samarali metodlarni aniqlash va ta’lim sifatini oshirish yo‘llarini taklif etish maqsad qilingan.
Tadqiqot davomida kuzatuv, taqqoslash, pedagogik tajriba va tahlil metodlaridan foydalanildi.

Xulosa

Boshlang‘ich sinflarda miqdor tushunchalarini o‘rgatish samaradorligini oshirish uchun o‘qitish
metodlarini to‘g‘ri tanlash muhim ahamiyat kasb etadi. O‘yinli usullar, vizual yondashuv va
amaliy mashg‘ulotlardan foydalanish o‘quvchilarning mavzuni tez va oson o‘zlashtirishiga
yordam beradi. Shuningdek, differensial yondashuv orqali har bir o‘quvchining individual
xususiyatlarini inobatga olish lozim.

